
Reykjavík, 20.12.2016 

 

1  Velkomin í samstarf   

Velkomin í samstarf við Access Iceland Aðgengismerkjakerfið (AIA). Nú hafa skráðar 
upplýsingar um umrætt mannvirki verið birtar á www.gottadgengi.is. Á 
upplýsingasíðunni fá notendur upplýsingar um aðgengi fyrir alla sjö fötlunarflokka 
aðgengismerkjakerfisins. Gerðar hafa verið aðgreindar upplýsingasíður um aðstöðu 
og starfsemi í og við mannvirkið, allt eftir umfangi, starfsemi og stærð mannvirkisins. 

Upplýsingasíðan hefst á stuttum texta ásamt mynd. Ykkur er velkomið að breyta 
textanum og/eða gera ítarlegri texta og senda hann til AIA sem mun setja hann inn á 
síðuna.  

Aðgengisupplýsingarnar eins og þær birtast notendum er hægt að nálgast á 
heimasíðu www.GottAdgengi.is á slóðinni:  
 

http://godadgang.dk/is/search/mainsheet.asp?id=13773 

Gott er að hafa skráninguna á netinu til hliðsjónar þegar farið er yfir skýrsluna. 

Árgjald er greitt fyrir varðveislu og birtingu upplýsinga á www.gottadgengi.is auk þess 
sem mannvirkið hefur sitt svæði á heimsíðunni og ávallt er hægt að uppfæra 
upplýsingar verði einhverjar breytingar sem koma þarf til skila.  Mikilvægt er að AIA 
fái upplýsingar um breytingar sem verða eftir að úttekt er gerð t.d. ef um úrbætur á 
athugasemdum er að ræða.  Uppfærslur eru til þess að notendur fái ávallt 
raunupplýsingar um aðstæður á staðnum.  Ein leið til að koma upplýsingum um 
breytingar til skila til AIA er að senda ljósmynd og stutta lýsingu á hvað var gert með 
tölvupósti og þá mun starfsfólk AIA uppfæra skráninguna.  Við stærri breytingar og 
úrbætur væri mögulega þörf á nýrri úttekt að hluta til eða heild. 

Við hlökkum til góðrar samvinnu. 

 
F.h. Access Iceland Aðgengismerkjakerfisins og Góðs aðgengis ehf, 

 

_____________________________________________________________________________ 
Harpa Cilia Ingólfsdóttir, M.UD&A, byggingafræðingur BFÍ og ráðgjafi í algildri hönnun 

2  Úthlutun merkja 

AIA hefur skráð eftirfarandi aðstöðu hjá íþróttahúsi Setbergsskóla í Hafnarfirði. 
Skráningin er unnin út frá kröfugrunni AIA og samkvæmt úttekt á staðnum er metið 
hvaða kröfur eru uppfylltar og hverjar ekki fyrir hvern hinna sjö fötlunarflokka. 

Íþróttahús Setbergsskóla í Hafnarfirði mun fá úthlutað merkjum fyrir starfsemi sína 
samkvæmt þessu mati: 

Hafnarfjörður - Setbergsskóli - Íþróttahús - fyrirlestrarsalur  
Hlíðarberg 2, 221 Hafnarfjörður 

        
  
Hafnarfjörður - Setbergsskóli - Íþróttahús - Snyrting á gangi 1. hæðar  
Hlíðarberg 2, 221 Hafnarfjörður 

        
  
Hafnarfjörður - Setbergsskóli - Íþróttahús - Snyrting á gangi 2. hæðar.  
Hlíðarberg 2, 221 Hafnarfjörður 

        
  
Hafnarfjörður - Setbergsskóli - Íþróttahús, búningsherbergi  
Hlíðarberg 2, 221 Hafnarfjörður 

        
  
Hafnarfjörður - Setbergsskóli - íþróttasalur á 1. hæð  
Hlíðarberg 2, 221 Hafnarfirði 

2.1 Skýring á táknum 

Hjólastólanotendur 

Göngu- og handaskertir 

Sjónskertir 

Heyrnarskertir 

Astma- og ofnæmi 

Þroskahamlaðir 

Lestrarörðugleikar 

Upplýsingar (merki ekki úthlutað) 

 

Sjá nánar á vefsíðu Góðs aðgengis: 

http://www.gottadgengi.is/merkjakerfid/merkin/ 

3  Skilyrði fyrir úthlutun merkja 

Eftirfarandi skýrsla er byggð á úttekt og skráningu fagaðila frá Góðu aðgengi ehf 
samkvæmt gagnagrunni AIA og lýsir stöðu aðgengismála í ofangreindum 
mannvirkjum eins og staðan er í dag.  Þar sem við á eru athugasemdir og tillögur að 
úrbótum. 

Úthlutað hefur verið merkjum fyrir framangreindar byggingar (hluta mannvirkis) og 
aðra aðstöðu, sem uppfylla lágmarkskröfur í hverjum einstökum fötlunarflokki skv. 
upptalningu í kafla 2 Úthlutun merkja, atriði í kafla 4 Kröfur sem ætti að uppfylla sem 
fyrst, geta þó haft áhrif á merkjaúthlutunina því þar eru tekin fram atriði sem 
samkvæmt lágmarkskröfu eiga að vera í lagi en eru ekki til staðar.  Ástæðan er sú að 
við áætlum að þau atriði verði komin í lag innan tveggja mánaða frá afhendingu 
skýrslunnar. Ef í ljós kemur að ekki er hægt að verða við því þarf að endurmeta þá 
skráningu. 

Hafi íþróttahús Setbergsskóla í Hafnarfirði  ekki fengið öll merkin er hægt að sjá 
í kafla 5 Kröfur sem ekki hafa verið uppfylltar yfirlit yfir lágmarkskröfur sem ekki hafa 
verið uppfylltar og skýringar á ástæðum þess að ekki hefur verið úthlutað merki fyrir 
viðkomandi fötlunarflokk. Þetta yfirlit er síðan hægt að nota sem gátlista við úrbætur 
á aðgengismálum. 

Ef atriði hafa fengið undanþágu er þeim lýst í 6. kafla.  Undanþága er t.d. veitt ef aðrir 
ásættanlegir möguleikar eða lausnir eru til staðar. 

Aðrar kröfur – svo kallaðar tillögur til úrbóta – koma fram undir kafla 7 Kröfur sem ber 
að uppfylla með tímanum.  Um er að ræða mikilvæg atriði sem hafa áhrif á aðgengi í 
heild í hverjum fötlunarflokki fyrir sig, en eru ekki lágmarkskröfur, t.d. sbr. 
byggingarreglugerð o.þ.h. Mikilvægt er að taka tillit til þessara atriða komi til 
endurbyggingar, viðhalds, nútímavæðingar eða annarra breytinga á aðstöðunni. 

Hægt er að tala um að aðgengi fyrir alla í mannvirkinu sé gott og jafnvel til 
fyrirmyndar þegar allar kröfur, bæði lágmarkskröfur og tillögur til úrbóta, hafa verið 
uppfylltar.  Þá getur AIA úthlutað mannvirkinu, og  starfsemi þess, öllum 
aðgengismerkjunum og þið boðið öllum að koma til ykkar. 

Á grundvelli meðfylgjandi skráningar geta sérfræðingar AIA hjá Gott aðgengi ehf 
aðstoðað við forgangsröðun og ákvarðanatöku um aðgengisúrbætur í byggingunni. 

Vinsamlegast hafið samband við sérfræðinga AIA hjá Gott aðgengi ehf í s. 662 2674 
eða með tölvupósti á adgengi@adgengi.is  ef óskað er nánari upplýsinga um innihald 
skýrslunnar.   

4  Kröfur sem ætti að uppfylla sem fyrst 

Eftirfarandi er yfirlit lágmarkskrafna sem farið er fram á að verði uppfylltar svo fljótt 
sem auðið er, eða innan tveggja mánaða. Um er að ræða atriði sem teljast einföld í 
framkvæmd og AIA telur að áhugi sé á að bregðast fljótt við. Þessar kröfur eru 
grundvöllur merkjaúthlutunarinnar en sé ekki hægt að uppfylla þær verður merkinu 
fyrir viðkomandi fötlunarflokk eða –flokka fjarlægt. 

Tilkynna skal til AIA með tölvupósti á netfangið adgengi@adgengi.is ef fyrirsjáanlegt 
er að einhverjar af eftirfarandi kröfum verða ekki uppfylltar. 

 

  
Hafnarfjörður - Setbergsskóli - Íþróttahús  
  
Uppfylla skal lágmarkskröfur Svar   
 
5.2.1 Skilti   
5.2.1.1-A Hvernig eru merkingar sem vísa 
veginn að lyftum, stigum með 
stigalyftu/lyftupalli, snyrtingum, matsal, síma, 
útgangi, neyðarútgangi o.s.frv.  
Lágmarkskrafan er fyrir:        
Bæta skal merkingar að lyftu, snyrtingum, 
Íþróttasal, búningsherbergjum, útgangi, 
neyðarútgangi o.s.frv.Skilti ættu að vera bæði með 
texta og táknmyndum þar sem því verður við 
komið. Auðveldara er að lesa texta sem er án 
hástafa nema í upphafi orðs. Táknmyndir hjálpa 
þeim sem eru ólæsir og/eða t.d. kunna ekki 
íslensku eða eiga erfitt með lestur. T.d. myndi ör til 
vinstri og upp gefa betri lýsingu en sú sem nú er til 
staðar á skiltinu til hliðar við stigann á 1. hæðinni. 
 

 Víða ónógar 
merkingar 

 

 

 
  

Merkja ætti allar hurðir snyrtinga sem eru aðgengilegar fólki með 
fötlun, að utanverðu, með grunnmyndum. Grunnmyndirnar eiga 
að sýna raunmynd af hlutföllum og staðsetningu innréttinga og 
búnaðar. Sjá meðfylgjandi dæmi um merkingar á hurð:  
Myndir frá Dansk Handicaporganisationernes Hus í Danmörku.  

5  Óuppfylltar kröfur og merkjum því ekki úthlutað 

Í þessum kafla  er yfirlit yfir lágmarkskröfur sem ekki hafa verið uppfylltar. Hér má 
einnig finna ástæður þess að merkjum fyrir einstaka fötlunarflokka var ekki 
úthlutað.  Yfirlitið má svo nota sem gátlista við úrbætur á aðgengismálum. 

 

Hafnarfjörður - Setbergsskóli - Íþróttahús og fyrirlestrarsalur  
  
Lágmarkskröfum sem ekki er náð (uppfylltar) Svar   
 
1.1.1 Bílastæði, almennt   
1.1.1.1-A Gefið upp fjölda bílastæða fyrir fólk með 
hreyfihömlun. 
Lágmarkskrafan er fyrir:    
Að minnsta kosti eitt bílastæði skal vera sérstaklega merkt 
hreyfihömluðum með merkingum á götu og með lóðréttu 
skilti. Sjá möguleika á undaþágu i grein 1.1.1.2-C. Merkingar 
varðandi bílastæði er að finna í leiðbeiningablöðum 
Mannvirkjastofnunar: 
http://www.mannvirkjastofnun.is/byggingar/leidbeiningar/leidb
einingar-vid-byggingarreglugerd-112-2012/ ... og í 
handbókinni "Aðgengi fyrir alla", bls. 137.  
Öll ný bílastæði ættu að uppfylla kröfur samkv. gildandi 
byggingarreglugerð.  Ath. aths. hér fyrir neðan: Aðgengi frá 
bílastæðum upp á gangstétt vantar.   
  

 0 stk 

 
  

1.2.5 Hæðarmunur að inngangi   1.2.5.1-A Er leiðin að inngangi laus við hæðarmun? 
Lágmarkskrafan er fyrir:    
Kantsteinn er meðfram allri byggingunni og bílastæðunum og 
gangstéttin hvergi tekin niður til að auðvelda fólki að komast 
upp á hana.  Gera þarf breytingar við aðkomu þannig að fólk í 
hjólastólum og aðrir geti komist upp á gangstéttina með 
auðveldu móti.  Bent er á að aths. hér fyrir ofan en oft er 
hægt að leysa aðkomu upp á gangstétt um leið og sett er upp 
bílastæði fyrir fólk með hreyfihömlun.  

 Nei 

1.2.5.1-C Gefið upp halla á hæðarmismun í %. 
Lágmarkskrafan er fyrir:    
Hallinn ætti ekki að fara yfir hlutfallið 1:20 (5,0 % halla). 
 Um er að ræða aðkomu frá göngustíg að aðalinngangi. 

 9.8 % 

 

 
  

   
2.1.5 Dyrabúnaður, dyrasímar, handföng o.þ.h.    
2.1.5.5-A Gefið upp þrýstikraft og togkraft, í kg, sem þarf til 
að opna og loka inngangshurðum. 
Lágmarkskrafan er fyrir:    
Lagt er til að þrýsti- og togkraftur á inngangshurð verði stilltur í 
4 kg að hámarki. Ef ekki er unnt að stilla þyngd opnunar í mest 
4,0 kg ætti að setja upp rafstýrðan opnunarbúnað. 
  

 8 kg 

 
  

3.4.1 Umferðarmál, gangar og skábrautir innandyra 
   
3.4.1.1-A Gefið upp hindrunarlausa umferðarbreidd á 
göngum í byggingunni - gefið upp minnsta mál. 
Lágmarkskrafan er fyrir:   
Hindrunarlaus umferðarbreidd ætti að vera a.m.k. 100 cm á 
göngum. Með hindrunarlausri umferðarbreidd er átt við þá 
breidd sem er laus við innréttingar, lausamuni o.þ.h þannig að 
hægt sé að komast ferða sinna hindrunarlaust. 
  

 70 cm 

 
  

3.4.7 Tröppur og skábrautir í byggingum 
   
3.4.7.4-B Gefið upp staðsetningu handlista. 
Lágmarkskrafan er fyrir:    
Koma skal fyrir handlistum 80-90 cm yfir gólfi þannig að ákvæði 
um handlista beggja vegna sé uppfyllt.  Sérstaklega er 
mikilvægt að handlistar séu til staðar beggja vegna í stiga ef 
lyfta er ekki ætíð höfð ólæst og aðgengileg öllum. 
  

 Öðrumegin 

4.2.9 Fyrirlestrarsalir/fundarsalir 
   
4.2.9.2-A Gefið upp hindrunarlausa umferðarbreidd 
að töflu, ræðupúlti, sviði o.s.frv. 
Lágmarkskrafan er fyrir:     
 
Minnsta hindrunarlausa umferðaleiðin er þegar fara þarf 
í gegnum geymslurými sem nú er notað sem skrifstofa. 
Stór skápur er beint inn af dyrunum inni í geymslunni og 
skrifborð til hliðar við hurðina, þannig að mjög þröngt er 
að koma inn í rýmið og ná nauðsynlegri beygju.  Auk 
þess eru stólar og annar búnaður í gangveginum.   

 70 cm 

 

 
  

4.4.2 Hljóðnema- og hljóðkerfi   4.4.2.1-A Eru stærri samkomusalir með hátalarakerfi, 
útbúnir föstu hljóð-/tónmöskvakerfi fyrir 
heyrnarskert fólk?  
Lágmarkskrafan er fyrir:   
Leggja skal til hljóð-/tónmöskva í sameiginleg rými með 
staðbundnu hljóðkerfi. Einnig er hægt að leggja til 
færanlegt kerfi sem hægt er að koma fyrir eftir þörfum. 
  

 Nei 

  

4.4.2.2-A Er hægt að panta hljóð-/tónmöskvakerfi í 
rými þar sem ekki er uppsett hátalara og hljóðkerfi? 
Lágmarkskrafan er fyrir:   
Gera þarf ráð fyrir að hægt sé að leigja, eða fá lánað, 
færanlegt tónmöskvakerfi. 
Bent er á Heyrnar og talmeinastöð Íslands, www.hti.is. 
 
  

 Nei 

Hafnarfjörður - Setbergsskóli - Íþróttahús - 
Snyrting á gangi 1. hæðar  
  

 

 

Lágmarkskröfum sem ekki er náð (uppfylltar) Svar   

   
   
4.1.2 Innrétting á snyrtingum   4.1.2.4-A Er svæði sem er a.m.k. 150 cm á hverja hlið 
laust við húsgögn, innréttingar og annað sem getur 
heft eða torveldað hreyfingar og athafnir notanda til 
staðar í rýminu 
Lágmarkskrafan er fyrir:   
Gera skal svæði sem er minnst 150 cm x 150 cm og án 
innréttinga o.þ.h. 
  

 Nei 

 
  

4.1.2.5-A Gefið upp breidd á hindrunarlausu svæði til 
hliðar við salernisskál (öðru megin). 
Lágmarkskrafan er fyrir:    
Auka skal hindrunarlaust svæði a.m.k. öðru megin við 
salernisskálina í minnst 80 – 90 cm. Við úrbætur skal taka 
tillit til leiðbeiningablaða Mannvirkjastofnunar. 
  

 50 cm 

 
  

4.1.2.5-B Hvar er hindrunarlausa svæðið miðað við 
staðsetningu salernisskálarinnar? 
Lágmarkskrafan er fyrir:    
Svæði til hliðar við salernisskál skal vera minnst 80 cm 
breitt, a.m.k. við aðra hlið salernisskálar. 
  

 Án rýmis til 
hliðar við 

salernisskál 

 
  

Hafnarfjörður - Setbergsskóli - Íþróttahús, 
búningsherbergi  
  

  

Lágmarkskröfum sem ekki er náð (uppfylltar) Svar   

 
4.3.3 Fataskápar 
 

  

4.3.3.1-A Eru til staðar búningsskápar, sem hægt er að 
læsa, með rými fyrir meðtekin hjálpartæki? 
Lágmarkskrafan er fyrir:      
Búningsskápar með rými fyrir meðtekin hjálpartæki ættu að 
vera til staðar í öllum búningsherbergjum. Handföng og lásar 
ættu að vera auðveld í notkun. Merkingar á skápum ættu að 
vera með punktaletri auk hefðbundinna merkinga. Notahæð 
fyrir lása og grip ætti að vera í um 70-120 cm hæð frá gólfi. 
  

Nei 

6   Atriði sem hafa fengið undanþágu  

Hér að neðan er yfirlit yfir atriði sem hafa fengið undanþágur frá hefðbundnum 
lágmarkskröfum. 

Undanþágur eru oftast byggðar á eftirfarandi forsendum: a) Undanþágu frá kröfu er 
hægt að fá ef AIA metur aðstæður þannig að lausnin, sem þegar er til staðar,  uppfylli 
þarfir notandans. b) Möguleiki á undanþágu gæti einnig verið þegar um er að ræða 
bráðabirgðalausn eða þess háttar. Ef undanþága er veitt vegna bráðabirgðalausnar 
mun hún dregin til baka ef endanleg útfærsla stenst ekki kröfurnar.  c) Í kröfugrunni 
AIA er forsenda metin sem lágmarkskrafa en hún hefur ekki stoð í íslenskri 
byggingarreglugerð.  

Undanþága frá kröfu verður að vera vel rökstudd og þurfa ástæður undanþágu að 
vera aðgengilegar bæði eigendum mannvirkisins og notendum. Jafnt kröfur sem rök 
fyrir undanþágu koma fram í eftirfarandi atriðum. 

 
Hafnarfjörður - Setbergsskóli - Íþróttahús og fyrirlestrarsalur  
  
Undanþegnar kröfur Svar   
 
4.1.2 Innrétting á snyrtingum 
   

4.1.2.6-A Gefið upp fjarlægð frá frambrún 
salernisskálar að aðliggjandi bakvegg. 
Lágmarkskrafan er fyrir:   
Fjarlægð frá frambrún salernisskálar að vegg bak við 
salernisskálina skal vera minnst 70 - 80 cm. Setuhæð 
skal vera 48-50 cm yfir gólfi. Koma skal fyrir 
salernisskál sem uppfyllir kröfurnar. Ekki eru gerðar 
skýrar kröfur um fjarlægð frá vegg á Íslandi og þess 
vegna er veitt undanþága. 
  

 50 cm 

  

Hafnarfjörður - Setbergsskóli - Íþróttahús -                                  
Snyrting á gangi 1. hæðar  
  
Undanþegnar kröfur Svar   
 
4.1.2 Innrétting á snyrtingum 
   

4.1.2.6-A Gefið upp fjarlægð frá frambrún 
salernisskálar að aðliggjandi bakvegg. 
Lágmarkskrafan er fyrir:   
Fjarlægð frá frambrún salernisskálar að vegg bak við 
salernisskálina skal vera minnst 70 - 80 cm. Setuhæð 
skal vera 48-50 cm yfir gólfi. Koma skal fyrir 
salernisskál sem uppfyllir kröfurnar. Ekki eru gerðar 
skýrar kröfur um fjarlægð frá vegg á Íslandi og þess 
vegna er veitt undanþága. 

 50 cm 

Hafnarfjörður - Setbergsskóli - Íþróttahús -                              
Snyrting á gangi 2. hæðar.  
  
Undanþegnar kröfur Svar   
4.1.2 Innrétting á snyrtingum   4.1.2.6-A Gefið upp fjarlægð frá frambrún 
salernisskálar að aðliggjandi bakvegg. 
Lágmarkskrafan er fyrir:   
Fjarlægð frá frambrún salernisskálar að vegg bak við 
salernisskálina skal vera minnst 70 - 80 cm. Setuhæð 
skal vera 48-50 cm yfir gólfi. Koma skal fyrir 
salernisskál sem uppfyllir kröfurnar. Ekki eru gerðar 
skýrar kröfur um fjarlægð frá vegg á Íslandi og þess 
vegna er veitt undanþága.  

 50 cm 

  

 
Hafnarfjörður - Setbergsskóli - Íþróttahús, búningsherbergi  
  
Undanþegnar kröfur Svar   
4.1.2 Innrétting á snyrtingum   4.1.2.6-A Gefið upp fjarlægð frá frambrún 
salernisskálar að aðliggjandi bakvegg. 
Lágmarkskrafan er fyrir:   
Fjarlægð frá frambrún salernisskálar að vegg bak við 
salernisskálina skal vera minnst 70 - 80 cm. Setuhæð 
skal vera 48-50 cm yfir gólfi. Koma skal fyrir 
salernisskál sem uppfyllir kröfurnar. Ekki eru gerðar 
skýrar kröfur um fjarlægð frá vegg á Íslandi og þess 
vegna er veitt undanþága.  

 50 cm 

7  Kröfur sem ber að uppfylla með tímanum 

Hér má sjá yfirlit yfir tillögur að úrbótum sem skipta verulegu máli fyrir fólk í þeim 
hópum sem viðeigandi merki tilheyra. Atriðin ættu í síðasta lagi að vera leyst við 
almennt viðhald mannvirkisins, endurbætur eða með öðrum breytingum.  Hafa skal í 
huga að í kafla 7 geta verið tillögur að úrbótum á ákveðnum atriðum þótt 
lágmarkskröfum fyrir fötlunarhópinn (merkið) hafi ekki verið náð samkvæmt kafla 
5.  Lágmarkskröfur í hverjum flokki ættu alla jafna að hafa forgang á tillögur að 
úrbótum. 

 

Hafnarfjörður - Setbergsskóli - Íþróttahús og fyrirlestrarsalur  
  
Uppfylla skal aðgerðaráætlun Svar   
 
2.1.6 Lýsing og merkingar við innganga 
   

2.1.6.2-A Eru merkingar við/eða á inngöngum 
með skiltum og mismunandi yfirborðsefni á 
gangsvæði? 
Framkvæmdaáætlunin er fyrir:   
Inngangar skulu merktir með skiltum og annars 
konar yfirborðsefni á gangsvæði, þannig að 
sjóndaprir geti áttað sig á staðsetningu 
inngangsins. Sjá m.a. leiðbeiningablað 
Mannvirkjastofnunar nr. 6.2.3 og 10.4.2 
  

 Án merkinga 

 
  

2.1.6.4-A Lárétt merking á glerflötum. 
Framkvæmdaáætlunin er fyrir:   
Merkja skal glerfleti með láréttu aðvörunarmerki, 
1,25 m – 1,6 m yfir gólfi eða samkv. 
leiðbeiningablöðum Mannvirkjastofnunar nr. 6.2.3 
og 10.4.2 
  

 Lélegar 
merkingar á 

nokkrum stöðum 

3.4.1 Umferðarmál, gangar og skábrautir 
innandyra 
 
3.4.1.3-A Eru gangar og skábrautir lausir við 
fastar innréttingar og lausa muni sem getur 
dregið úr hindrunarlausu umferðarbreiddinni? 
Framkvæmdaáætlunin er fyrir:    
Fjarlægja skal muni sem geta dregið úr 
hindrunarlausri umferðarbreidd.  Sérstaklega er átt 
við um aðkomuleið fyrir hjólastólanotendur að 
ræðupúlti og framsögusvæði fyrirlestrarsalarins. 
  

 Nei 

 

 

 
  

3.4.4 Hvíldarstaðir í byggingum   3.4.4.1-C Er hvíldaraðstaðan með örmum 
Framkvæmdaáætlunin er fyrir:   
Leggja skal til arma á hvíldaraðstöðu, eða setja 
upp slíkan að auki. 
  

 Nei 

 
  

3.4.5 Merkingar á hæðarmun í byggingum   3.4.5.1-A Eru áherslumerkingarsvæði í 
byggingunni? 
Framkvæmdaáætlunin er fyrir:   
Koma skal fyrir áherslumerkingarsvæðum ofan og 
neðan við stiga. Áherslumerkingasvæðið vegna 
hæðarbreytingar eiga að koma á undan 
hæðarbreytingunni og vera í sömu breidd og 
minnst 90 cm að dýpt.Svæðið skal vera minnst 90 
cm langt og jafnbreitt stiganum. Svæðið má vera 
með áþreifanlegri skiptingu á yfirborðsefni, teppi 
eða þess háttar. Sjá einnig leiðbeiningablöð 
Mannvirkjastofnunar, m.a. 6.4.4 og 6.4.6. 
 
Bent er á að ágætis svæði er við stigann á 2. hæð 
þar sem gólfefnið í stiganum er svart en gólfefnið á 
ganginum er ljóst.  Hinsvegar eru þrepin án 
merkinga. 
 
 
  

 Nei 

3.4.7 Tröppur og skábrautir í byggingum   3.4.7.1-A Gefið upp hvaða þrep eru merkt. 
Framkvæmdaáætlunin er fyrir:   
Að minnsta kosti fyrsta og síðasta þrep í hverri 
stigaeiningu á að vera merkt með áberandi lit 
fremst á þrepinu og á framhlið þrepa og á 
þrepkanti (lárétt og lóðrétt). Við úrbætur ætti að 
fara eftir leiðbeiningablöðum Mannvirkjastofnunar, 
m.a. 6.4.4 og 6.4.6. 
  

 Án merkinga 

 
  

3.4.7.5-C Gefið upp hversu langt handlistarnir 
ná upp fyrir efsta þrep og framfyrir neðsta 
þrep. 
Framkvæmdaáætlunin er fyrir:    
Handlistar eiga að ná 30 – 50 cm upp fyrir efsta 
þrep og framfyrir neðsta þrep. 
  

 20 cm 

 

 
  

4.1.2 Innrétting á snyrtingum   4.1.2.16-A Er a.m.k. einn spegill á snyrtingunni, 
sem hægt er að komast alveg upp að? 
Framkvæmdaáætlunin er fyrir:   
Tryggja skal að a.m.k. einn spegill í rýminu sé 
staðsettur þannig að allir geti notað hann og 
komist alveg upp að honum. 
  

 Nei 

  

 
 
 
Hafnarfjörður - Setbergsskóli - Íþróttahús -                               
Snyrting á gangi 1. hæðar  
  
Uppfylla skal aðgerðaráætlun Svar   
 
4.1.2 Innrétting á snyrtingum 
 

  

4.1.2.16-A Er a.m.k. einn spegill á snyrtingunni, 
sem hægt er að komast alveg upp að? 
Framkvæmdaáætlunin er fyrir:   
Tryggja skal að a.m.k. einn spegill í rýminu sé 
staðsettur þannig að allir geti notað hann og 
komist alveg upp að honum. 
  

 Nei 

Hafnarfjörður - Setbergsskóli - Íþróttahús -                              
Snyrting á gangi 2. hæðar.  
  
Uppfylla skal aðgerðaráætlun Svar   
 
4.1.2 Innrétting á snyrtingum 
 

  

4.1.2.16-A Er a.m.k. einn spegill á snyrtingunni, 
sem hægt er að komast alveg upp að? 
Framkvæmdaáætlunin er fyrir:   
Tryggja skal að a.m.k. einn spegill í rýminu sé 
staðsettur þannig að allir geti notað hann og 
komist alveg upp að honum. 
  

 Nei 

  

   
 
Hafnarfjörður - Setbergsskóli - Íþróttahús, búningsherbergi  
  
Uppfylla skal aðgerðaráætlun Svar   
 
4.1.2 Innrétting á snyrtingum 
 
4.1.2.16-A Er a.m.k. einn spegill á snyrtingunni, 
sem hægt er að komast alveg upp að? 
Framkvæmdaáætlunin er fyrir:   
Tryggja skal að a.m.k. einn spegill í rýminu sé 
staðsettur þannig að allir geti notað hann og 
komist alveg upp að honum. 

  
 
 

Nei 
  

   
4.1.4 Innrétting á bað-, sturtusvæði/sturtuklefa   4.1.4.3-C Gefið upp minnstu hæð á 
vegghengdum sturtuhaus. 
Framkvæmdaáætlunin er fyrir:    
Heppilegast er að hann sé færanlegur á stöng 
þannig að hægt sé að stilla hann í hæð eftir 
þörfum.  Lágmarks notahæð ætti að vera milli 80 -
120 cm yfir gólfi. 
  

 210 cm 

 
  

4.1.4.6-A Gefið upp fjölda veggja með láréttum 
stuðningslistum/handlistum. 
Framkvæmdaáætlunin er fyrir:   
Koma skal fyrir láréttum stuðningslistum 
(handlistum) við sturtuaðstöðu í 0,8 m hæð yfir 
gólfi 
  

 0 stk 

 
  

4.1.4.7-A Gefið upp fjölda veggja með 
lóðréttum stuðningslistum/handlistum. 
Framkvæmdaáætlunin er fyrir:   
Koma skal fyrir lóðréttum stuðningslistum 
(handlistum) við sturtuaðstöðu í 1 m hæð yfir gólfi, 
minnst 50 cm að lengd 
  

 0 stk 

4.3.1 Innrétting á búningsherbergjum 
   
4.3.1.2-B Gefið upp hæð á neðstu snögum fyrir 
föt o.þ.h. 
Framkvæmdaáætlunin er fyrir:    
Snagar fyrir föt og annað skulu vera í 110 til 130 
cm hæð yfir gólfi. 
 
 
 
 

 146 cm 

 
  

4.3.1.3-A Er að minnsta kosti einn spegill til 
staðar í rýminu sem hægt er að komast alveg 
upp að? 
Framkvæmdaáætlunin er fyrir:   
Tryggja skal að a.m.k. einn spegill í rýminu sé 
staðsettur þannig að allir geti notað hann og 
komist alveg upp að honum. 
  

 Nei 

  

4.5.2 Innrétting á íþróttastöðum, almennt 
   
4.5.2.2-A Eru handlistar meðfram gönguleiðum 
í blautum íþróttarýmum 
Framkvæmdaáætlunin er fyrir:    
Koma skal fyrir a.m.k. einum handlista meðfram 
gönguleiðum í blautum íþróttarýmum. 
 
  

 Nei 

  

 

 

Öll mál eru gefin með fyrirvara um villu eða mistök.  Hafi mistök átt sér stað eru líkur 
á að viðeigandi tillögur að úrbótum eigi ekki lengur við. Bent er á að mikilvægt er að 
sannreyna allar tölur í dálki merktum “Svar” í skýrslunni, áður en farið er í 
framkvæmdir eða undirbúningsvinnu að framkvæmdum. 

8 Samantekt og ítarefni 

Flest atriðin hér fyrir neðan eru tekin fyrir í köflum 4 - 7 en sum þeirra eru það 
mikilvæg að þau eru ítrekuð hér í kafla 8.  Önnur atriði hafa ekki enn verið tekin fyrir, 
t.d. ef þau falla ekki að tilbúnu gátlistunum, og verða því einungis tekin fyrir í 8. 
kaflanum.  Í því sambandi má m.a. nefna flóttaleiðir. 

8.1 Almennt um aðgengi í byggingunni 

Aðgengi í byggingunni er yfirleitt gott, dyr án þröskulda og hjólastólalyfta er til staðar. 
Rúmgott er í anddyri og ágætis rými í búningsklefum. Fyrirlestrarsalurinn er ekki 
sérlega aðgengilegur fyrir fólk með fötlun ef viðkomandi er hvortveggja þátttakandi í 
sal og fyrirlesari.  Fara þarf langa leið til að komast frá efsta palli áheyrendasvæðis, 
þar sem stæði fyrir hjólastólanotendur er, á 2. hæð hússins, og að inngangi inn á 
fyrirlesarasvæðið á 1. hæðinni. 

8.2 Bílastæði 

Ekki er bílastæði fyrir hreyfihamlaða á bílastæðinu við íþróttahúsið. Merkja þyrfti 
a.m.k. eitt stæði fyrir fólk með fötlun við húsið. Það ætti að vera sem næst inngangi, 
vera merkt á yfirborði og með lóðréttu skilti. Sjá leiðbeiningarblað 
Mannvirkjastofnunar nr. 6.2.6. 

8.3 Aðkoma og inngangar 

Engin niðurtekt er á gangstéttinni sem liggur meðfram öllu bílastæðinu og því ekki 
auðvelt að komast að húsinu og gangstétt að inngangi. Þónokkur halli er á leiðinni að 
húsinu og þar fer hallinn í tæp 10% þegar farið er frá göngustígnum inn á stétt sem 
liggur upp að aðalinnganginum. Aðalinngangur er án þröskuldar en hurðin er mjög 
þung í opnun. Mesta tog er um 8 kg en ætti að vera undir 4 kg. Í innri dyrum er þyngd 
opnunar á hurð um 7,0 kg. Ef ekki er unnt að létta opnun hurðanna ætti að setja á 
þær rafstýrðan opnunarbúnað. 

8.4 Innihurðir og gangar  

Allar hurðir í aðalumferðarleiðum innanhúss eru án þröskulda.  Kanna þarf þyngd 
hurða í opnun og stilla pumpur þar sem þær eru of þungar. Miðað er við að mesta tog 
sé um 4 kg (40 N).  Ef ekki er hægt að stilla hurðarpumpur um eða undir 4 kg ætti að 
setja á þær rafstýrðan opnunarbúnað.  

Setja ætti handlista á innanverðar hurðir á snyrtingum, sem ætlaðar eru öllum, til að 
auðvelda hjólastólanotendum að loka á eftir sér. Einnig má benda á að þegar hurðir 
opnast út nýtast lítil rými eins og ræstingar mun betur og litlar snyrtingar mun fleirum 
þ.s. allt rýmið fyrir innan er þá til ráðstöfunar fyrir notandann. 

8.5 Stigar 

Stigar ættu almennt að vera með handlistum beggja vegna og þannig gerðir að 
auðvelt sé að ná gripi.  Merkingar með áþreifanlegu yfirborði ættu a.m.k. að vera við 
stigabrún þar sem gengið er niður.  Merkingar á stigaþrepum eru mikilvægar og þá 
sérstaklega í neðstu og efstu tröppum hvers stigahlaups. Sjá m.a. leiðbeiningablöð 
Mannvirkjastofnunar nr. 6.4.4 og 6.4.6. 

8.6 Lyftur og skábrautir 

Hjólastólalyfta er á milli hæða.  Helsti annmarki þessarar tegundar lyfta er að halda 
þarf stjórntökkum niðri á meðan að lyftan fer á milli hæða. Til að lyftan geti talist 
aðgengileg öllum ætti hún að vera höfð ólæst og til reiðu fyrir alla sem þurfa þegar 
þörf er á. 

8.7 Búningsklefar og snyrtingar  

Almennir búningsklefar stúlkna og drengja eru rúmgóðir og vel hægt að koma fyrir og 
bæta við aðstöðu sem hentar fólki með hreyfihömlun. Þar sem snyrtingarnar eru 
rúmar og með armstoðum þá geta flestir nýtt rýmin.  Aðlaga þarf a.m.k. eina sturtuna 
til að fólk sem þarf að sitja eða geta stýrt sturtuhausnum í hæð geti það.  Á staðnum 
er einn sturtustóll á hjólum en þessi tegund er ekki hentug fyrir notendur sem geta 
hjálpað sér sjálfir því ekki er hægt að keyra þennan stól án aðstoðar.  

8.8 Stakir búningsklefar m.a. fyrir fólk með fötlun  

Stakan búningsklefa fyrir fólk með fötlun vantar en auðvelt væri að breyta almennu 
snyrtingunni á 1. hæðinni í búningsherbergi með sturtu.  Á teikningum er þetta rými 
ætlað sem búningsherbergi kennara.  Sérstaklega er þörf á stökum klefa þegar 
notandinn og aðstoðarfólk er af gagnstæðu kyni.  Verði farið í breytingar af þessu tagi 
þarf að tryggja viðeigandi búnað og rétta uppsetningu svo aðstaðan nýtist sem best. 

8.9 Almennar snyrtingar 

Á 1. hæðinni er ein snyrting sem telst aðgengileg öllum og sama er á 2. hæðinni. 
Merkja ætti allar hurðir snyrtinga, sérstaklega þær sem eru aðgengilegar fólki með 
fötlun, að utanverðu, með grunnmyndum.  

Grunnmyndirnar eiga að sýna raunverulegt stærðarhlutfall rýmisins, hvaða búnaður 
er í rýminu og staðsetningu hans. Sjá meðfylgjandi dæmi um merkingar á hurð frá 
Dansk Handicaporganisationernes Hus í Danmörku:  

 

   
  

8.10 Aðstaða starfsfólks  

Kaffistofa starfsfólks er rúmgóð og almennu snyrtingarnar á 1. og 2. hæðinni geta 
talist til aðgengis starfsfólks að snyrtingum. Ef almennu snyrtingarnar eru ekki taldar 
til aðgengis starfsfólks þarf að skoða það sérstaklega.  Athuga þarf að stóru 
snyrtingarnar þurfa að vera aðgengilegar öllum og mega því ekki vera hafðar læstar 
og með takmörkuðum aðgangi s.s. “eingöngu fyrir starfsfólk”. 

8.11 Fyrirlestrarsalur 

Inngangur í fyrirlestrarsalinn er á 2. hæð og er hjólastólalyfta til að komast þangað. 
Pláss er fyrir u.þ.b. 3 hjólastóla í öftustu röð og hægt að koma fyrir stökum 
hefðbundnum stólum að auki. Mjög brattar tröppur eru í salnum og mældist halli 
þeirra 49,5%. Handlistar ættu að vera beggja vegna í tröppum eða í miðju, en þar 
sem sætaraðirnar eru sitt hvoru megin þá er erfitt að koma því við. 

 

 

 

 

Hægt er að komast að ræðupúltinu og fyrirlesarasvæðinu frá 1. hæðinni með því að 
fara í gengum gang við áhaldageymslu og í gegnum skrifstofu íþróttakennara. 
Gangurinn í áhaldageymslunni er skráður 100 cm á breidd á teikningu er flóttaleið og 

því alltaf haldið færum. Hurðin inn í ganginn er  þung í opnun en togþyngdin er um 
7,0 kg en miðað er við að hurðir séu ekki þyngri en 4 kg í opnun. Umferðarmál 
hurðarinnar er 79 cm á breidd en þrengsta mál á þessari leið er 70 cm í skrifstofu 
kennara, sem á teikningu er skráð geymsla. 

 

 

 

 

Á teikningunni hér fyrir neðan sýna línurnar leið hjólastólanotenda frá 
áheyrendasvæði fyrirlestrasalarins á efri hæð (blá lína) að ræðupúlti á neðri hæð 
(rauð lína). Hjólastólanotandinn þarf að fara um 60 metra frá stæði/sæti sínu sem 
áheyrandi að ræðupúltinu og sömu leið til baka í sæti sitt aftur. 

 

 

 

Að auki er salurinn mjög brattur og gæti verið óhentugur fyrirlesurum með 
hreyfiskerðingu, háls- og/eða bakvandamál vegna þess hve áheyrendurnir sitja hátt.   

8.12 Brunakerfi og flóttaleiðir 

Brunaviðvörunarkerfi ætti að vera með blikkljósum á lykilstöðum svo heyrnarskertir 
og heyrnarlausir geti séð að það hafi farið í gang sem og t.d. í hljóðeinangruðum 
rýmum. 
Flóttaleiðir eru margar hverjar með miklum hæðarmun og eru ekki aðgengilegar 
öllum. Biðsvæði fyrir fólk með fötlun þurfa að vera vel skilgreind og merkt og ljóst 
hvar þau eru staðsett.  

Sem dæmi er flóttaleið úr fyrirlestrarsal  með tvö þrep að innanverðu sem gera 
samtals 32 cm hæðarmun.  Að utanverðu á sömu flóttaleið er 18 cm hár pallur sem 
er einungis 80x115 cm að stærð og um 30 cm hæð frá honum upp á þröskuld.  

 

 

 

 

Hæðarmunur að utanverðu á flóttaleið úr leikfimisal  er um 10 cm. 

 

 

 

 

Almennar útgönguleiðir eru því ekki allar aðgengilegar öllum þannig að mikilvægi 
skýrra verkreglna við flótta fatlaðra einstaklinga er ótvírætt. 

8.13 Hljóðvist 

Ekki er vitað um formlegar kvartanir varðandi  hljóðvist í byggingunni en mikilvægt er 
að taka allar kvartanir alvarlega og skoða hvað megi gera til úrbóta.  Sérstaklega þarf 
að skoða stór og opin rými.  Slæm hljóðvist getur truflað einbeitingu fólks og valdið 
einangrun þeirra sem eru heyrnarskertir.  Einnig getur hún skapað streitu og vanlíðan 
hjá fólki þótt heyrnin sé í lagi.  

Margar leiðir eru til að bæta hljóðvist en til að ná góðum árangri þarf að mæla hana 
rétt og setja upp viðeigandi búnað á hvern stað.  Í sameiginlegum rýmum þar sem 
eru hljóðkerfi, hvort sem þau eru innbyggð eða færanleg, er mikilvægt að athuga 
hvort hægt sé að tengja tónmöskva við hljóðkerfið eða annan búnað sem hentar 
heyrnarskertu fólki. Upplýsingar um möguleika og viðeigandi búnað og tæki er hægt 
að fá hjá Heyrnar og talmeinastöð Íslands (www.hti.is).  

8.14 Lýsing  

Mikilvægt er að hafa góða lýsingu í stigum þótt lýsingu sé haldið í lágmarki almennt.   

8.15 Merkingar – leiðarlínur – vegvísar 

Inngangar, sérstaklega aðalinngangur, ættu að vera merktir með skiltum og annars 
konar yfirborðsefni á gangsvæði þannig að fólk með sjónskerðingu sem og aðrir, t.d. 
ókunnugir, geti áttað sig á staðsetningu inngangsins og um hvaða inngang er að 
ræða. Sjá m.a. leiðbeiningablöð Mannvirkjastofnunar nr. 6.2.3 og 10.4.2.  

Merkingar innandyra eru einnig mjög mikilvægar og merkja þarf eða vísa á inn- og 
útganga allra rýma sem notendur hafa aðgang að, t.d. búningsklefa, 
íþróttamannvirkja, skrifstofa, fundarýma og hverskonar starfsemi sem á sér stað í 
byggingunni.  Sérstaklega er mikilvægt að merkja almennar snyrtingar, sem eru oft 
staðsettar við anddyri, og sameiginlega aðstöðu o.þ.h.  Mikilvægt er að lyftur, stigar 
og snyrtingar séu þannig merktar að hægt sé að sjá staðsetningu þeirra á auðveldan 
hátt og frá fleiri en einu sjónarhorni.  Merkingar ættu að vera bæði með texta og 
táknmyndum sem og punktaletri þar sem við á. 

Merkingar á þrepbrúnum eru mikið öryggisatriði fyrir fólk með litla eða takmarkaða 
sjón og þær koma einnig öllum öðrum notendum til góða með því að skerpa á 
atriðum sem geta valdið hættu.   

9 Helstu niðurstöður 

Aðgengi fyrir fólk með fötlun að íþróttahúsi Setbergsskóla í Hafnarfirði.  

Gott og/eða til fyrirmyndar:  Athugið að ekki er um tæmandi lista að ræða og 
þótt rými teljist almennt gott er ekki sjálfgefið að það sé án athugasemda. 

a) Snyrtingar í búningsherbergjum neðri hæðar eru aðgengilegar öllum.  
b) Aðgengileg snyrting er almennu rými á 1. hæð. 
c) Aðgengileg snyrting er almennu rými á 2. hæð. 
d) Engir þröskuldar eru í byggingunni.  
e) Lyfta er á milli hæða. 
f) Borð og nægt rými fyrir hjólastólanotendur er á efsta palli fyrirlestrarsalar. 
g) Hægt er að komast inn á fyrirlestrarsvæði fyrirlestrarsalarins í hjólastól. NB! 

sjá athugasemdir í köflum 5 og 8. 
 

Athugasemdir og ábendingar.  Hvorki er um tæmandi lista að ræða né sérstaka 
forgangsröðun. 

1. Bílastæði hreyfihamlaðra sem uppfyllir lágmarkskröfur byggingareglugerðar 
vantar. 

2. Aðkomu frá bílastæðum upp á gangstétt vantar. 
3. Búnað fyrir fólk með fötlun í búningsherbergjum vantar að hluta. 
4. Stakan búningsklefa fyrir fólk með fötlun og aðstoðarfólk af gagnstæðu kyni 

vantar. 
5. Handlista öðrumegin í stiga vantar. 
6. Merkingar á inngöngum vantar. 
7. Merkingar innandyra mætti bæta. 
8. Athuga þarf flóttaleiðir með tilliti til hreyfihamlaðra.  
9. Yfirfara þarf þyngdir á opnun hurða og setja upp rafdrifinn opnunarbúnað þar 

sem þarf. 
10. Aðkoma fólks að fyrirlesarasvæði fyrirlestrarsalar þarf að bæta. 
11. Flóttaleiðir eru ekki aðgengilegar öllum. 
12. Biðsvæði fyrir fólk með fötlun eru óskilgreind og ómerkt. 

 
Komi upp spurningar eða athugasemdir við innihald skýrslunnar er velkomið að hafa 
samband í síma 662 2674 eða með tölvupósti á harpa@adgengi.is. 
Mikilvægt er að fara ávallt eftir gildandi byggingarreglugerð og eftir 
leiðbeiningablöðum Mannvirkjastofnunar um algilda hönnun þegar gerðar eru 
breytingar á eldra húsnæði sem ætlað er almenningi sem og við nýja hönnun. 

10 Fylgigögn 

Meðfylgjandi eru grunnmyndir af byggingunni þar sem merkt hefur verið inná 
byggingarhluta sem skoða þarf sérstaklega með tilliti til aðgengis. Merkingarnar geta 
verið með eða án athugasemda.  Þar sem gerðar hafa verið athugasemdir eða 
úrbóta er þörf er fjallað um það í köflunum hér á undan. 

